
Cynllun Rheoli Basn Afon Hafren
Pedwaredd Gylchred

Crynodeb Annhechnegol o Adroddiad Cwmpasu’r Asesiad Amgylcheddol Strategol

Mae’r crynodeb hwn yn egluro beth yw Adroddiad Cwmpasu’r Asesiad Amgylcheddol Strategol a sut mae’n cefnogi datblygiad pedwaredd gylchred Cynllun Rheoli Basn Afon Hafren. Mae wedi’i gynllunio i helpu’r cyhoedd a rhanddeiliaid i ddeall pa faterion sy’n cael eu hystyried a sut allwch chi gymryd rhan yn y broses o lunio’r cynllun. 
Cefndir
Mae Asiantaeth yr Amgylchedd a Chyfoeth Naturiol Cymru yn datblygu pedwaredd gylchred Cynllun Rheoli Basn Afon Hafren. Bydd y cynllun hwn yn nodi’r hyn a wyddom am ein hafonydd, llynnoedd, camlesi, dyfroedd daear, aberoedd a dyfroedd arfordirol, beth sydd angen i ni ei wneud i’w gwella, a sut y byddwn yn gwneud hyn. Rydym wedi penderfynu y bydd y cynllun yn destun Asesiad Amgylcheddol Strategol. Bydd y broses hon yn dylanwadu ar ddatblygiad y Cynllun Rheoli Basn Afon fel bod effeithiau negyddol yn cael eu hosgoi, eu lleihau neu eu lliniaru cyn belled ag y bo modd, a bod effeithiau cadarnhaol a manteision ehangach yn cael eu nodi a’u cynyddu i’r eithaf.
Cam cyntaf yr Asesiad Amgylcheddol Strategol yw cwmpasu. Mae’r adroddiad cwmpasu yn dogfennu proses gwmpasu’r Asesiad Amgylcheddol Strategol, sy’n cynnwys fel a ganlyn:
Cyflwyniad i Gynllun Rheoli Basn Afon Hafren a’r Asesiad Amgylcheddol Strategol
Y cyd-destun strategol
Y cyd-destun amgylcheddol 
Cwmpas arfaethedig yr Asesiad Amgylcheddol Strategol
Y dull arfaethedig ar gyfer yr Asesiad Amgylcheddol Strategol
Eich barn, sut i ymateb, a’r camau nesaf

Cyflwyniad
Mae ymgynghoriad Asiantaeth yr Amgylchedd ar ‘faterion rheoli dŵr sylweddol’ (sy’n cwmpasu afon Hafren yn Lloegr – yr adran o Ardal Basn Afon Hafren yn Lloegr) ac ymgynghoriad ‘heriau a dewisiadau’ Cyfoeth Naturiol Cymru (CNC) (sy’n cwmpasu afon Hafren yng Nghymru – yr adran o Ardal Basn Afon Hafren yng Nghymru) wedi’u cyhoeddi i gasglu gwybodaeth am y materion rheoli dŵr pwysicaf ar draws Ardal Basn Afon Hafren a’r mesurau posibl i fynd i’r afael â nhw. 
Mae’r adroddiad cwmpasu hwn ar gyfer yr Asesiad Amgylcheddol Strategol yn cyd-fynd â’r ymgynghoriad ar faterion rheoli dŵr sylweddol yn Lloegr, a’r ymgynghoriad ‘heriau a dewisiadau’ yng Nghymru. Bydd hyn yn caniatáu inni weithio gyda rhanddeiliaid i adolygu mesurau presennol a datblygu mesurau newydd a fydd yn cael eu nodi yn y Cynllun Rheoli Basn Afon drafft.
Mae’r Asesiad Amgylcheddol Strategol yn ofyniad cyfreithiol o dan Reoliadau Asesiadau Amgylcheddol o Gynlluniau a Rhaglenni (Lloegr) 2004 (y cyfeirir atynt fel y Rheoliadau Asesiadau Amgylcheddol Strategol). Mae Asesiad Amgylcheddol Strategol yn offeryn gwerthfawr a all helpu i ddylanwadu ar ddatblygiad Cynllun Rheoli Basn Afon. Bydd yn asesu ac yn dylanwadu ar ddatblygiad y Cynllun Rheoli Basn Afon i wneud y mwyaf o gyfraniadau at amcanion Asiantaeth yr Amgylchedd a Chyfoeth Naturiol Cymru, yn unol â blaenoriaethau’r Polisi Adnoddau Naturiol yng Nghymru, Deddf yr Amgylchedd (Cymru) 2016, a Deddf yr Amgylchedd 2021 yn Lloegr. 
Y cyd-destun strategol
Ystyrir y berthynas rhwng y Cynllun Rheoli Basn Afon a deddfwriaeth, polisïau, cynlluniau, rhaglenni a strategaethau perthnasol eraill ar gyfer yr amgylchedd dŵr ac ar gyfer y materion amgylcheddol ehangach sy’n berthnasol i’r Asesiad Amgylcheddol Strategol hwn.  Adolygwyd polisïau, cynlluniau a rhaglenni i nodi rhyngweithiadau cadarnhaol neu negyddol â’r Cynllun Rheoli Basn Afon a’r Asesiad Amgylcheddol Strategol. Gwnaed hyn ar draws pob pwnc yn yr Asesiad Amgylcheddol Strategol (gweler isod). Mae’r adroddiad cwmpasu yn crynhoi’r themâu allweddol o’r adolygiad ac yn awgrymu goblygiadau ac ystyriaethau posibl ar gyfer y Cynllun Rheoli Basn Afon a’r Asesiad Amgylcheddol Strategol. 
Y cyd-destun amgylcheddol
Mae’r Rheoliadau Asesiadau Amgylcheddol Strategol yn ei gwneud yn ofynnol ystyried effeithiau amgylcheddol ar rai pynciau. Mae hyn er mwyn sicrhau y gellir nodi effeithiau’r cynllun ar yr amgylchedd ehangach. Y pynciau sy’n cael eu hystyried yw’r canlynol:
poblogaeth ac iechyd
seilwaith ac asedau materol
y dirwedd
bioamrywiaeth
treftadaeth ddiwylliannol
pridd
dŵr
ffactorau hinsoddol
aer
Mae’r adroddiad cwmpasu yn cyflwyno trosolwg o gyflwr presennol yr amgylchedd, yn enwedig yr hyn sy’n berthnasol i Gynllun Rheoli Basn Afon Hafren. Mae’n canolbwyntio ar y cyd-destun rhanbarthol, gan nodi materion amgylcheddol perthnasol sy’n bodoli eisoes a thueddiadau cyfredol a thueddiadau disgwyliedig yn y dyfodol.
Drwy ddeall cyflwr presennol yr amgylchedd, a sut y gallai hyn newid yn y dyfodol, gellir nodi ac asesu effeithiau (cadarnhaol a negyddol) Cynllun Rheoli Basn Afon Hafren. Yna mae hyn yn caniatáu osgoi, lleihau neu liniaru effeithiau negyddol yn ôl yr angen, a gwneud y mwyaf o effeithiau cadarnhaol. Bydd yr wybodaeth a ddefnyddiwyd gennym ynghylch cyflwr presennol yr amgylchedd yn cael ei hadolygu a’i diweddaru yng nghyfnod asesu’r Asesiad Amgylcheddol Strategol i adlewyrchu unrhyw newidiadau diweddar.
Cwmpas arfaethedig yr Asesiad Amgylcheddol Strategol
[bookmark: _Hlk191541685]Un o brif ddibenion y cam cwmpasu yw canolbwyntio’r Asesiad Amgylcheddol Strategol dilynol ar yr effeithiau amgylcheddol a allai fod yn arwyddocaol (y rhai a fyddai’n arwain at newid cadarnhaol neu negyddol amlwg i fywydau pobl a’r amgylchedd) sy’n berthnasol i Gynllun Rheoli Basn Afon Hafren. Er mwyn nodi effeithiau arwyddocaol posibl, fe wnaethom ddefnyddio’r cyd-destun strategol a’r adolygiad o faterion a thueddiadau amgylcheddol. Fe wnaethon ni hefyd ddefnyddio ein profiad o gylchredau blaenorol y Cynllun Rheoli Basn Afon i lywio’r cwmpas. Mae pob pwnc yn yr Asesiad Amgylcheddol Strategol wedi’i gynnwys yn yr asesiad ar y cam hwn. Mae cwmpasu yn broses ailadroddus a bydd yn cael ei hadolygu wrth i’r Cynllun Rheoli Basn Afon ddatblygu.
[bookmark: _Hlk199320901]Ein bwriad yw canolbwyntio cwmpas yr Asesiad Amgylcheddol Strategol ar y mesurau hynny lle mae camau gweithredu a allai fod â llwybrau ar gyfer effeithiau arwyddocaol posibl ar bynciau’r Asesiad Amgylcheddol Strategol. Gellid eithrio’r mesurau hynny na fyddai ganddynt lwybrau ar gyfer effeithiau arwyddocaol posibl ar bynciau’r Asesiad Amgylcheddol Strategol, megis addysg gyffredinol neu ymgyrchoedd cynghori neu fesurau ymchwil. Bydd cwmpas y mesurau drafft, pan fyddant ar gael, yn cael ei bennu a gellir grwpio’r rhai a gynhwysir yn yr asesiad, er hwylustod ac eglurder yr asesiad. Bydd canolbwyntio’r cwmpas yn y ffordd hon yn sicrhau y gall rhanddeiliaid a gwneuthurwyr penderfyniadau weld yn glir effeithiau arwyddocaol posibl y Cynllun Rheoli Basn Afon ar yr amgylchedd ehangach.
Mae’r adroddiad cwmpasu yn rhoi trosolwg eang o’r cyd-destun amgylcheddol yn ardal yr astudiaeth, ar draws y pynciau a enwir yn y Rheoliadau Asesiadau Amgylcheddol Strategol. 
Y dull arfaethedig ar gyfer yr Asesiad Amgylcheddol Strategol 
Defnyddiwyd yr wybodaeth yn yr adroddiad cwmpasu, yn benodol yr adolygiad strategol a’r cyd-destun amgylcheddol, i ddatblygu’r dull ar gyfer yr Asesiad Amgylcheddol Strategol a fydd yn cael ei ddefnyddio i asesu mesurau’r Cynllun Rheoli Basn Afon drafft yr ydym yn eu cynnwys yn yr asesiad.
Byddwn yn datblygu fframwaith asesu (cyfres o gwestiynau i brofi mesurau’r Cynllun Rheoli Basn Afon sy’n dod i’r amlwg) gan ddefnyddio’r wybodaeth yn yr adroddiad cwmpasu a’r ymgynghoriad ar faterion rheoli dŵr sylweddol. Bydd y fframwaith hwn yn cael ei ddefnyddio i asesu arwyddocâd effeithiau tebygol (cadarnhaol a negyddol).
Byddwn yn eithrio mesurau na fyddant yn arwain at effeithiau amgylcheddol arwyddocaol ac efallai y byddwn yn grwpio mesurau at ddibenion asesu. Yna bydd y fframwaith asesu yn cael ei gymhwyso i’r mesurau hyn, gydag adborth yn cael ei ddarparu i ddatblygiad y Cynllun Rheoli Basn Afon ar effeithiau posibl y mesur hwnnw neu’r grŵp o fesurau. Bydd hyn yn cael ei ddefnyddio i wneud y mwyaf o effeithiau cadarnhaol ac osgoi, lleihau, rheoli neu liniaru effeithiau negyddol cyn belled ag y bo modd. Byddwn yn asesu dewisiadau amgen ‘rhesymol’ i’r rhai a nodwyd yn y Cynllun Rheoli Basn Afon ac yn asesu effeithiau ar y cyd a chronnus posibl. 
Byddwn yn cynnal Asesiad Rheoliadau Cynefinoedd i ystyried llwybrau posibl ar gyfer effeithiau ar Safleoedd Ewropeaidd a ddynodwyd ar gyfer cadwraeth natur. Bydd yr Asesiad Rheoliadau Cynefinoedd yn cael ei gynnal ochr yn ochr â datblygiad y Cynllun Rheoli Basn Afon drafft a’r Asesiad Amgylcheddol Strategol, a bydd yn cael ei gyhoeddi ochr yn ochr â’r Cynllun Rheoli Basn Afon drafft a’r Adroddiad Amgylcheddol. 
Byddwn hefyd yn cynnal Asesiad o’r Effaith ar Iechyd i asesu effaith debygol y Cynllun Rheoli Basn Afon ar iechyd corfforol a meddyliol pobl Cymru a Lloegr. Bydd yr Asesiad o’r Effaith ar Iechyd yn llywio’r Asesiad Amgylcheddol Strategol, yn benodol effeithiau amgylcheddol posibl sy’n gysylltiedig â’r boblogaeth ac iechyd pobl. Bydd Asiantaeth yr Amgylchedd yn cynnal Asesiad o’r Effaith ar Iechyd integredig ar gyfer Ardal Basn Afon Hafren, ac mae CNC yn cynnal Asesiad o’r Effaith ar Iechyd Cymru gyfan gydag adroddiad annibynnol. Bydd y ddau yn cael eu defnyddio i lywio’r Asesiad Amgylcheddol Strategol ar gyfer Cynllun Rheoli Basn Afon Hafren. 
Eich barn chi a sut i ymateb, a’r camau nesaf ar gyfer yr Asesiad Amgylcheddol Strategol
Hoffem glywed eich barn ar yr effeithiau amgylcheddol posibl yr ydych chi’n meddwl y dylem eu hystyried a pham, ac unrhyw wybodaeth arall sydd gennych yr ydych chi’n meddwl y dylem ei hystyried wrth ddatblygu’r Asesiad Amgylcheddol Strategol a’r Cynllun Rheoli Basn Afon. Hoffem hefyd i chi ateb y cwestiynau ymgynghori canlynol a ofynnir yn yr adroddiad cwmpasu:
A ydych chi’n cytuno ein bod ni’n canolbwyntio ar yr effeithiau amgylcheddol posibl?
A oes unrhyw wybodaeth arall y dylem ei hystyried fel rhan o’r asesiad?
Byddwn yn ystyried eich sylwadau wrth fireinio ein dull ar gyfer yr Asesiad Amgylcheddol Strategol ymhellach.  
Mae disgwyl i fersiwn ddrafft Cynllun Rheoli Basn Afon Hafren gael ei chyhoeddi ar gyfer ymgynghori yn 2026. Cyhoeddir canlyniadau cam asesu’r Asesiad Amgylcheddol Strategol a’r Asesiad Rheoliadau Cynefinoedd drafft ochr yn ochr â’r Cynllun Rheoli Basn Afon drafft yn Adroddiad Amgylcheddol yr Asesiad Amgylcheddol Strategol ac adroddiad drafft yr Asesiad Rheoliadau Cynefinoedd. 

